
III. Landsbrautir. 

(Fjárhæðir i millj. kr.) 

  

  

  

| 1967 1968 
1. Heydalsvegur .............00000000s. sn ss sen 1.0 3.7 
2. Klofnings- og Skardsstrandarvegur ..............0.000000..0.. 1.0 15 
3. Súgandafjarðarvegur #..............0000000 0000 enn enn... 3.1 
4. Djúpvegur (Ísafj.-flugvöllur) ...........200020 renees, 0.8 
5. Bolungarvíkurvegur ..............02200000 00... nn ee. 2.0 
6. Heggstaðanesvegur ..............00000 000. ss ns ss 0.5 
7. Deildardalsvegur ............2..000000. sess 0.3 
8. Úthéraðs- og Borgarfjarðarvegur (F 25) (sunnan Mýness) .... 1.0 
9. Gullfossvegur ............02200000... enn 0.5 0.5 

10. Eldhraunsvegur ...........002000000s0 ss ss sn 0.5 0.5 
11. Mýrdalssandsvegur ............200000.0. ee eens nn ee 0.5 15 
12. Þykkvabæjarvegur ..............020000 00. 0e sense 0.2 0.2 

6.5 12.8 

III. a. FRAMKVÆMDIR VIÐ VEG MILLI HÚSAVÍKUR OG MÝVATNS 

AÐ KÍSILGÚRVERKSMIÐJU 

(Fjárhæðir í millj. kr.) 

Vegur frá kísilgúrverksmiðju við Mývatn um Grímsstaði, Hólasand 1967 1968 
og Reykjahverfi á Þingeyjarsýslubraut hjá Laxamýri .......... 29.5 23.1 

Samgöngumálaráðuneytið, 18. maí 1967. 

Ingólfur Jónsson. 
Brynjólfur Ingólfsson. 

Nr. 62. 18. maí 1967. 

LÖG 

um bann gegn veiðum með botnvörpu og flotvörpu. 

Forseti ÍsLANDs 

gjörir kunnugt: Að ég samkvæmt 6. gr. laga nr. 42 29. april 1967, um breyting á 
lögum nr. 5 18. maí 1920, um bann gegn botnvörpuveiðum, sbr. lög nr. 
5 29. jan. 1951 og lög nr. 6 17. febr. 1959, um breyting á þeim lögum, hef 
látið fella meginmál hinna fyrst nefndu laga inn í lög nr. 5 18. maí 1920 
með áorðnum breytingum og gef þau út svo breytt: 

1. gr. 
Í fiskveiðilandhelgi Íslands, eins og hún er ákveðin í reglugerð settri sam- 

kvæmt lögum nr. 44 5. apríl 1948, skulu bannaðar vera fiskveiðar með botnvörpu 
og flotvörpu. Rétt er ráðherra að veita Íslenzkum skipum undanþágu frá banni 
þessu, þó utan þeirra marka, sem sett voru í reglugerð nr. 21 19. marz 1952.

Heimilt er ráðherra að veita vélbátum undanþágu frá banni þessu til að stunda 
kampalampaveiðar og leturhumarveiðar á tilteknum svæðum með venjulegri kampa- 
lampavörpu og leturhumarvörpu. Áður en undanþága er veitt, skal leitað um hana 
álits Fiskifélags Íslands. 

Þrátt fyrir ákvæði 1. málsgr. er ráðherra heimilt, að fengnum tillögum Fiski- 
félags Íslands, að veita leyfi til síldveiða í landhelgi með flotvörpu. Leyfi þetta skal 
bundið því skilyrði, að hlutaðeigandi veiðiskip sé eingöngu gert út til síldveiða. Auk 
þess getur ráðherra bundið leyfið þeim öðrum skilyrðum, er hann telur nauðsynleg, 
þar á meðal að allur afli annar en sild sé upptækur til ríkissjóðs. 

2. gr. 
Nú er botnvörpuskip í fiskveiðilandhelgi, og skulu þá veiðarfæri öll vera í búlka 

innanborðs. 

3. gr. 
Ráðherra er heimilt samkvæmt tillögum fiskideildar atvinnudeildar háskólans 

og að fengnum meðmælum Fiskifélags Íslands að veita fiskirannsóknarskipum og 
vísindamönnum leyfi til að nota botnvörpu eða flotvörpu í rannsóknarskyni innan 
fiskveiðilandhelgi Íslands. Leyfi samkvæmt þessari grein skal ávallt tímabundið. 

4. gr. 
Brot gegn 1. gr. varða sektum, 1000—-2000 kr., ef um er að ræða skip allt að 

200 rúmlestum brúttó að stærð, en 15000-—20000 kr., ef skipið er 200—600 rúmlestir 
brúttó að stærð, og 15000—-25000 kr., ef skipið er yfir 600 rúmlestir brúttó að stærð. 
Skulu þá og öll veiðarfæri í skipinu, þar með taldir dragstrengir, svo og allur afli 
innanborðs, upptæk. Nú næst ekki í skipstjóra, og er þá einnig heimilt að gera upp- 
tækt skipið sjálft eða andvirði þess að hluta. Upptöku má einnig beita, þótt ekki 
hafi verið höfðað refsimál út af broti, og þótt refsimáli verði ekki komið fram. Máli 
til upptöku má þá beina gegn eigendum skipsins, umboðsmönnum þeirra eða um- 
ráðamönnum þess. 

Brot gegn 2. gr. varða sektum, 200—1000 kr., ef um er að ræða skip allt að 200 
rúmlestir brúttó að stærð, en 2000—10000 kr., ef skipið er yfir 200 rúmlestir brúttó. 

Um upptöku afla og veiðarfæra fer sem um brot gegn 1. gr., ef um ítrekað brot er að 
ræða. Nú er það ljóst af öllum atvikum, að skipið hefur hvorki verið að veiðum 
innan fiskveiðimarka né undirbúningur gerður í því skyni og má þá ljúka málinu 
með áminningu, þegar um fyrsta brot er að ræða, en ef um ítrekað brot er að ræða 
með sektum, 200—2000 kr. 

Leggja má löghald á skipið og selja það að undangenginni aðför, til lúkningar 
sektum samkvæmt þessari grein og kostnaði. 

Við upptöku skv. 1. mgr. og aðför skv. 3. mgr. fellur niður veðréttur eða aðrar 
kvaðir, sem hvíla kunna á upptækum verðmætum. 

5. gr. 
Hver sá maður, er leiðbeinir skipi við botnvörpuveiðar í landhelgi við Ísland, 

eða liðsinnir því við slíkar veiðar, eða hjálpar hinum brotlegu til að komast undan 
hegningu fyrir þær, skal sæta sektum, 500—-5000 kr. Sömu hegningu skal hver sá 
sæta, sem er í botnvörpuskipi eða á bát við skipshliðina, þegar það er að veiðum í 
landhelgi, nema hann geti gert þá grein fyrir dvöl sinni þar, að líklegt þyki, að 
hann eigi enga hlutdeild í hinum ólöglega veiðiskap þess. 

Ákvæði greinar þessarar gilda ekki um þá menn, sem eru lögskráðir skipverjar 
á botnvörpuskipinu.

6. gr. 
Skipstjóri, er gerir sig sekan um ítrekað brot gegn 1. gr. skal auk refsingar 

þeirrar, sem getur um í 4. gr., sæta varðhaldi eigi skemur en 2 mánuði. Auk þess má 
og endranær, þegar miklar sakir eru, láta skipstjóra sæta varðhaldi fyrir brot gegn 
1. gr., auk sektarhegningar þeirrar, sem ákveðin er i 4. gr. 

7. gr. 
Allar sektir samkvæmt lögum þessum eru miðaðar við gullkrónur, sbr. lög nr. 

4 11. apríl 1924. 
Sektarfé eftir lögum þessum, svo og andvirði upptækra verðmæta, rennur Í 

Landhelgissjóð Íslands. Um sölu upptæks afla og veiðarfæra skal jafnan leita sam- 
þykkis stjórnarráðsins. Aldrei má þó selja hinum seka upptæk veiðarfæri, og afla 
því aðeins, að knýjandi nauðsyn sé fyrir hendi. 

8. gr. 
Um mál þau, sem rísa út af brotum gegn lögum þessum, skal fara að hætti 

opinberra mála. 

Gjört á Bessastöðum, 18. mai 1967. 

Ásgeir Ásgeirsson. 
(L.S) 

  

Jóhann Hafstein. 

